
	1․ Տարածքային կառավարման և  ենթակառուցվածքների  նախարարություն
	08.11.2023թ. 
Գրություն N ԳՍ/34/34029-2023 

	Տեղեկացնում ենք, որ Անտառային կոմիտեին գումար հատկացնելու մասին Կառավարության Որոշման նախագծով համաձայնեցման ներկայացված 1049 Ծրագրի 11011 «Ասիական զարգացման բանկի աջակցությամբ իրականացվող Հյուսիս-Հարավ միջանցքի զարգացման ծրագրի համակարգում և կառավարում (Տրանշ 3)» միջոցառման 4861 «Այլ ծախսեր» հոդվածով «Հայաստանի Հանրապետության 2023 թվականի պետական բյուջեի մասին» օրենքով համապատասխան չափով գումար չի հատկացվել, ուստի նվազեցում կատարելը հնարավոր չէ։ Փոխարենը՝ Ձեզ ենք առաջարկում նախագծով ներկայացված 252,558,0 հազար ՀՀ դրամ գումարը նվազեցնել 1049 Ծրագրի 21009 «Եվրոպական ներդրումային  բանկի աջակցությամբ իրականացվող Հյուսիսի Հարավ միջանցքի զարգացման վարկային ծրագիր,  Տրանշ 3» միջոցառման 5112
 « Շենքերի և շինությունների շինարարություն»  հոդվածից 50,000․0 հազար դրամ, 5134  «Նախագծահետազոտական  ծախսեր» հոդվածից 180,000․0հազար ՀՀ դրամ  և 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» միջոցառման 5134  «Նախագծահետազոտական  ծախսեր» հոդվածից 22,558․0 հազար ՀՀ դրամ ։
	Ընդունվել է։ Կատարվել են համապատասխան փոփոխություններ։ 

	2․  Ֆինանսների նախարարություն
	05.12.2023թ.
Գրություն N 01/9-2/23767-2023

	Ձեր 27․11․2023թ․ N 1/17․1/15597-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում կատարելու, Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու և շրջակա միջավայրի նախարարության անտառային կոմիտեին գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծով առաջարկվում է ՀՀ տարածքային կառավարման և ենթակառուցվածքների նախարարության կողմից իրականացվող Սյունիքի և Տավուշի մարզերում ավտոճանապարհների հիմնանորոգման արդյունքում ճանապարհների օտարման շերտում ընդգրկված և օգտագործված ընդհանուր 44 հա մակերեսով պետական անտառային տարածքի եռապատիկի չափով անտառտնտեսություն վերականգնելու նպատակով 2023թ․ պետական բյուջեով նախատեսված «1049․ Ճանապարհային ցանցի բարելավման» ծրագրի «21009» և «21012» միջոցառումներից 252․5մլն դրամ հատկացնել շրջակա միջավայրի նախարարության անտառային կոմիտեին (այսուհետ՝ Կոմիտե)։
Այս կապակցությամբ հաշվի առնելով առկա իրավիճակը, հրատապ լուծում պահանջող հարցերի շրջանակը՝ այդ թվում, անվտանգային և բռնի տեղահանվածների գծով առաջացած խնդիրները, որոնց լուծումը լրացուցիչ մեծ ծանրաբեռնվածություն է ենթադրում ՀՀ պետական բյուջեի վրա, առաջարկում ենք զերծ մնալ ՀՀ պետական բյուջեում չպլանավորված նոր ծախսային պարտավորությունների ստանձնումից և մինչև բյուջետային տարվա ավարտը միջոցառման գծով հնարավոր կարծիքների գնահատման արդյունքներով առաջացող հնարավոր ազատ միջոցները (այդ թվում նվազեցվող գումարը) ուղղել ՀՀ կառավարության պահուստային ֆոնդ, որից հետո իրականացվելիք աշխատանքների առաջնահերթության և հրատապության վերաբերյալ համապատասխան հիմնավորումների առկայության պարագայում ադրադառնալ ՀՀ կառավարության պահուստային ֆոնդից գումարի հատկացման հարցին՝ այն քննարկելով նաև ՀՀ կառավարության առաջնահերթությունների համատեքստում։
Բացի այդ, ըստ կից ներկայացված հաշվարկների, 132․0 հա անտառմշակույթների հիմնադրման աշխատանքները նախատեսվում է իրականացնել 4 տարում՝ ընդհանուր 744․6 մլն դրամ արժեքով, որից 2023թ․ նախատեսվող աշխատանքները՝ նոյեմբեր-դեկտեմբեր ամիսներին՝ ընդհանուր 252․5 մլն դրամ արժեքով։
Այս կապակցությամբ նշենք, որ 2024թ․ պետական բյուջեով 492․1 մլն դրամ (744․6 մլն դրամ - 252․5 մլն դրամ) նախատեսված չէ և այն բերելու է բյուջեից լրացուցիչ ծախսերի կատարման անհրաժեշտության։ Բացի այդ ՀՀ 2024թ․ պետական բյուջեով 130 հա անտառավերականգնման և անտառապատման աշխատանքների համար նախատեսվել է հատկացնել 839․6 մլն դրամ («1173» ծրագիր «Անտառվերականգնման և անտառապատման աշխատանքներ» միջոցառում)։ Նկատի ունենալով վերոգրյալը (հիշյալ անտառվերականգնման և անտառապատման աշխատանքները կարող են դիտարկվել որպես պետության կողմից անտառտնտեսության վերականգնում), ինչպես նաև հաշվի առնելով, որ Նախագծի շրջանակներում չի հիմնավորվում մինչև տարեվերջ գումարի օգտագործման (անտառապատման աշխատանքների ավարտի) աշխատանքների իրականացման հնարավորությունը, առաջարկում ենք Նախագծով բարձրացված հարցը դիտարկել այդ նպատակով ՀՀ 2024թ․ պետական բյուջեի Նախագծով անտառվերականգնման և անտառապատման աշխատանքների համար նախատեսված գումարների շրջանակներում։
2․Նախագծով առաջարկվում է ավտոճանապարհների հիմնանորոգման արդյունքում վնասված 44 հա մակերեսով պետական անտառային տարածքի եռապատիկի չափով անտառտնտեսության վերականգնում, մինչդեռ պետության կողմից նման պարտավորությունը ստանձնելու վերաբերյալ որևէ տեղեկատվություն առկա չէ հիմնավորման մեջ։
3․ Նախագծի 1-ին և 3-րդ կետերի համաձայն նախատեսվում է Կոմիտեին հատկացվող գումարը «Հայանտառ» ՊՈԱԿ-ին տրամադրել դրամաշնորհի պայմանագրի հիման վրա (բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով)՝ Նախագծի հավելված  N7-ում (գնումների պլան) նշված աշխատանքների ձեռք բերման նպատակով։ Սակայն դրամաշնորհների հատկացման դեպքում այն չի ներառվում ՀՀ պետական գնումների պլանում։
Ելնելով վերոգրյալից և հաշվի առնելով, Նախագծով հատկացվող միջոցները կապիտալ բնույթի ծախսեր են (իսկ «Այլ կապիտալ դրամաշնորհները» դասվում են բյուջետային ծախսերի դասակարգման ընթացիկ ծախսերին), առաջարկում ենք հատկացումը նախատեսել բյուջետային ծախսերի տնտեսագիտական դասակարգման «Աճեցվող ակտիվներ» հոդվածով և ըստ այդմ խմբագրել Նախագիծը և համապատասխան հավելվածները (ներառյալ հանել N5 հավելվածը), ինչպես նաև ներկայացնել հիմնավորումներ հավելված N7-ի գնումների պլանում ներառված 77231200/1 «անտառվերականգնման և անտառապատման աշխատանքներ» ԳՄԱ կոդով գնման առարկան մեկ անձից գնման ձևով ձեռքբերելու վերաբերյալ։
4․Ինչ վերաբերում է Նախագծի խմբագրումներին, ապա առաջարկում ենք
· վերնագրից հանել «և շրջակա միջավայրի նախարարության անտառային կոմիտեին գումար հատկացնելու» բառերը,
· խմբագրել հավելվածների համարակալումները,
· Հավելված N 2-ը խմբագրել ըստ գործառական դասակարգման հերթականության։
· Հավելված N 7-ում ավելացող տողի «Քանակը» սյունակում լրացնել «1» թիվը։


	1․ Ընդունվել է մասնակի։ Ընդունված մասով կատարվել են համապատասխան փոփոխություններ։ 
     Նախարարության կողմից ներկայացված դիտարկումը 132 հա անտառմշակույթների հիմնադրման աշխատանքների իրականացման համար ժամկետի մասով նշվել է 4 տարի, մինչդեռ հավելվածում նշված է 6 տարի։ 

     Նախարարության կողմից նշված   2024թ․ պետական բյուջեով 492․1 մլն դրամ (744․6 մլն դրամ - 252․5 մլն դրամ) նախատեսման մասին բյուջեից լրացուցիչ ծախսերի կատարման անհրաժեշտության մասին դիտարկումը նույնպես  վերաբերելի չէ, քանի որ գումարը  կազմում է 179․15 մլն դրամ։
      Ինչ վերաբերվում է նախագծով առաջարկվող անտառապատումը իրականացնել ՀՀ 2024թ․ պետական բյուջեով 130 հա անտառավերականգնման և անտառապատման աշխատանքների համար նախատեսված 839․6 մլն դրամ («1173» ծրագիր «Անտառվերականգնման և անտառապատման աշխատանքներ») միջոցառման շրջանակներում, հայտնում ենք, որ վերոնշյալ միջոցառումը նախատեսված է կառավարության հնգամյա գործունեության միջոցառումների ծրագրում, որը չի վերաբերվում Հայաստանի Հանրապետության կառավարության 2007 թվականի օգոստոսի 30-ի N 1045-Ն որոշմամբ որպես անտառային տնտեսությանը հասցված վնասի փոխհատուցման ընթակարգին։
2․ Ընդունվել է, կատարավել է համապատասխան փոփոխություն։
3․ Ընդունվել է, կատարավել է համապատասխան փոփոխություն։
4․ Ընդունվել է, կատարավել է համապատասխան փոփոխություն։





